
Die Wanneft

Der gro3t Booch in die Flur is die Wanneft. Sie fliel3t
hinnersch Dorf verbei. So lang mer gedenk ko, hot
siech durch en Wiesegrund gschlengelt. Dos Deicht is
ungfahr een Kilemeter lang. Die Wanneft hot achesin-
niche Windunge gemocht. Emoel noech rachts, nocher
noech links, e weng zerdck, e poor Zwirwel und nocher
wieder vurschich. Ihr Wasser hot grie geglitzert. Sie
wor niet orich braat - velleicht annerhalwe Meter. Tief
worsche a niet. Blos o0 monche Stell, boe se graal im
die Krimm rimm gflosse is. - Doe worschte als Biwle
bis zun Hoseorsch ins Wasser gstanne. Freilich hot die
Wanneft a immer wieder Hochwasser gkot. Doe worn
die Wiese uberschwémmt und der Bode aufgewéacht —
0 enzelne Flecker fast e weng sumpfich.

En Winter wor vielme e klenner Seab aufgstaut. Benn
dar zugfruenn is, wor dos e ziemlich grél3e Eisflache -
ungfahr bie e halwer Fussballplatz. Spiechelglood. Doe
senn die Kinner droff rimm gez6scht mit ihr genee-
chelte Schuh, sie senn Schlittschih gfohrn oder hémm
siech ihr Schliete gegeseitig oogschuewe. - Die gos-
sere Buesch hdmm zegor Eishoggi gspielt mit selwer
gemochte Schldacher und klenne Holzscheuwe. Do
wor Ummer ein murts Hallo, e Gewimmel, Gewusel und
Geplarr - meistens en Samstich- oder Sunntichnochmit-
tooch!

Ower niet bloss in en Winter hot die Wanneft die Kinner
oogezuuche. Achentlich es ganz Johr hdmm se siech o
dos Wesserle getroffe.



O die Bodche vo die Wanneft worn viele Grupplich vo
Weidebaame gstanne. Und unter dann eene oder an-
ner Baam e Benkle, woe siech die eltere Leut hiegsetzt
und verzehlt gkannte. Die Stomm vo die Weide worn
stork und die Est krumm gewosse. Doe senn die Kinner
drof ritmkammert. Viele wollte geprasch, wie weit se
siech nauftraue. Alseme is a so e Karl rogfalle und —
benns falliert hot - derekt neis Wasser. Doebei is a-
chentlich nies Schlimms passiert, auRer dass es siech
mit Moetsch eigsaut hot. Aus die diinne Nest vo die
Weide homm siech die Kinner Pfeil und Booche gebos-
selt und of Ha&houfe oder Kleabdck gezielt.

Die Wanneft wor bie e kles Paradies. Derekt oos Was-
ser hdmm die Dotterblume geblieht, o die Range die
Ringelbisch, of die Wiese Gensblimmlich, Kletscheb-
lumme und kindshoche Marchartheblumme. Safran
hots doe gawe, ganze Schiwel vo Kamille und
Schofgorwe.

Die Kinner homm bei die Wanneft schillernde Wasser-
kaafer beobacht, Bie, boes notwendich hatte, Hummel
— sotte Brotzel!, forbiche Schmetterling und grosgriiene
H&aahopser. Benn Ente oder Gens verbeigschwommt
senn, hdmm se die Leut oder Kinner mit alte Ranke
Broet gfuttert. Monche Buewe worn nattrlich a well. Sie
homm in oogstannene Dumbel Frosch gfange, e weng
l6ss zoppel und nocher wieder neis Wasser gsch-
messe. En Herwest, benns Krummet nei die Scheuer
gfohrn wor, hémm lilane Kiihglocke geblinht.

Dos naturlich 1dyll vo die Wanneft mit ihr Windunge, ihr
Weide und Wiese hots bis weit nei die funchzicher Johr
gawe.



Nocher is die Flurbereinichung kumme. Doe homm se
die Gemorkung neu ausgemesst, die klenne Eckerlich
und Wieslich senn zu gréf3ere Stocker zommgelecht
wurn. Die Bauer kannte nue ihr Geschtle mit gro3ere
Maschine bewirtschoft. Es senn neue Feldwaach ooge-
leecht wurn - mit Schotter und Flusskantel. Sie worn
braat und bie mit e Nilial durch die ganz Flur gezuuche.
Jetzt hots keen stawete Hohlwaach mer gawe oder
gfahrliche Krimm.

Durch die Wiese bei die Wanneft hommse Tréanasche
verlecht. Es Wasser sollt besser ooflie3 und es Groos
sollt niesme versumpf. Die Wanneft entlang hémmse
samtliche Weidebaame Umgsaacht. Der Wiesegrund
wor ofemoel ganzegor kohl und es Durf wor nacked do-
egelaache. Firs Wasser vo die Wanneft hbmse en ker-
zegrode Growe durch en Wiesegrund gezuuche. Die
Suell is mit Stee ausgemauert wurn. Nue is die Wanneft
mindestens zwdame so schnell gflosse bie vurhar. Es
ausgetrockelt Bett vo die alt, gschlengelt Wanneft
hommse zu gschiitt. Vo jetz oo sollts kee Hochwasser
mer gegaa.

Bie die Flurbereinichung oogschlosse wor, is e Fest
gfeiert wurn. Erscht hot der Pforr e Mess gkalte. Nocher
senn die Leut neis Bierzelt. Es hot einichermal3en fried-
lich ausgsiehnn, obwohls vurhar viel Streit gawe kot
hat. Bie die Ecker neu vertaalt wurn senn, worn zegor
e poor Bauer mit die Miestgowel neis Roethaus gange.
Jeder wollt die beste Bonitate fir siech ho. Beis Fest
hot die Bloesmusik gspielt. E ganz wichtiche, hoche



Personlichkeit vo die Regierung hot e Reed gkalte: ,Die
Bereinigung der Flur und die Begradigung der Wege
und Bache sind fur die Bewirtschaftung der Flur ein gro-
Rer Fortschritt, hotr gsocht. Ar hot drauf gewort, dass
die Leut nei die Hend péatsche. - HoOmmse ower niet. Im
Gechetal: Die Bauer hdmm han e wenig unterirdisch
oogeguckt.

Dr Joffer hot sein Moel3krueg oogstellt und gsocht:
,lech waal niet, bos dos fur e Furtschritt is. Dr Wind
pfeuft durchs Wannigtol, dass deder die Krenk holst.
Benklich zun Hiesetze gits keene mehr. Und Kinner
spiele o so en schnurgrode Kanal sowieso niet. Ohne
Baame und Straucher — dos is fur die pfuetzlangwei-
lich®.

Es hot niet lang gedauert, no senn wache die Tranasch
die Wiese oo die Wanneft noech und noech ausgetro-
ckelt. Es Groos is braun wurn.

So drei3ich Johr spaeter homm die Bauer gsocht: Nue
langst uns mitn Furtschritt. Mir welle unner alte Wanneft
wieder ho. Dar Plan is e zeitlang beredt wurn. No
hémmse fast alle oogepackt und die Wanneft ,renatu-
riert”, bie mer heut s6ocht. Jetzt flie3t se wieder in a-
chesinniche Windunge. Emoel noech rachts, nocher
noech links, e weng zerdck, e poor Zwirwel und nocher
wieder virschich. Oo die Wanneft wosse a wieder Wei-
debaame, Staude, Hollerstrouch und allerhand Bosch.
Hienz hot zegor e Biwer mit sein Bau es Wasser auf-
gstaut. So hoech, dass die Wiese e weng Uwer-
schwommt worn. Es wor e richticher klenner Seab. Ar



is zwor niet zugfruenn, weil Summer wor. Ower die Kin-
ner senn mit ihr borwese Fless dinnrimm gsappt und
hatte ihrn Hallo gkot.

27. Dezember 2014

Zwiefelkalenner

Es R0sle, so hots ins Durf gkasse, kdnnet hell gsieh.
Sie hot astrologische Bucher studiert und Horoskope



gelast. En hunnertjahriche Kalenner hot se kot. Benn
ere eener verzehlt hot, boser getrétmmt kot hat, hot se
ausgelecht, bos dos bedeut kannt. Es wor alles e weng,
bie sdll mer sooch - mystisch. Nei beis Rdsle senn al-
lerhand Leut gange, benn se unruhich worn oder vur
irchenddpes Angst gkot hatte. Monche Madlich hdmm
sich vos Rdsle die Korte 16ss leech. Sie worn ungedul-
dich und neugierich, ob se bald en Moo finnete und bos
fur eener dos nocher waaret. Sie wollte zegor woss,
bieviel Kinner sie eme krochete. Weiber hdmm se gfre-
echt, obs Rosle ihr Haand gelaas konnt. Sie hdmm in
Kriech ghofft, dass ihr Menner wieder gsund hemm
kumme.

Es Rdsle hot sich im alle gekimmert. Blos monchme
hot se een oogewehrt: ,Heut splr iech nies. Der Voll-
mond is grod verbei. Kumm wieder, benn die ,Phase*
gunstich is.“ Benns Rosle die Korte geleecht und die
Hend gelast kot hatt, hot se jedesme lang stalliert und
die Aache e wenig zommgezweckt, bevurs 6pes gsocht
hot. Niet alles, wos se gsocht hot, wor klor genunk.
Monches zegor zwéaadeutich. Ower die Leut hdmm
siech zeiteme gewunnert, dass idmmer wieder genau
dos eigetraate is, wos es Rosle oogedeut kot hat.

Vielme wor dos beis Watter der Fall.

Doswaache hot dr Méatt kurz vur Weihnochte beis Me-
lichooliefern es Rosle gfreecht, obs han wieder Zwiefel-
kalenner gemach kénnt. ,Es is waache es Watter ins
neu Johr, du wasst jo.”



Es Rdésle hot ihr Melichkann nocheme ogstellt, ihr Kopf-
tichle eweng zeracht gerockt, die Aachebrame hoch-
gezuuche und gsocht: "Doemit ho iech sche gerechert.
lech ho alles dehemm, bos iech broucht*

" In die Landwirtschoft micht mer jo ungfahr gewdss,
bie mer dro is“ hot dr Matt gemeent.

,Neja, es konn Ummer eme e weng annerschter ge-
kumm. Ower die letzte poor Johrn isses jo achentlich
so gewast bie ich dersch vurharre gsocht gkot hatt".
»Ja, ja. Du wiest die Enzich vos ganz Durf, boe dos ko.
Is dersch Racht, benn iech en erschte Feiertooch frih
verbeikumm?“

On Heiliche Owed, bie die Bescherung verbei wor, is es
Rosle mit e extre grolR3e Zwiefel — es wor e Winterzwie-
fel - , e Tottle Salz und e Kéchemesser nei die Hinner
Kommer gange.

Die Zwiefel hatt se o Maria Himmelfohrt gseaht. Dos
wor wichtich, weil Maria Himmelfohrt es Patrozinium vo
die Durfkirich wor. Os Saalz hot se sche die Oster muss
denk. Sie hots nei es Kirble mit die Ostereer und Os-
terspeis gelecht und von Pforr in die Kirich noech es
Hochamt I6ss weih.

Vur die Christmette hot es Rdosle die Zwiefel gscheelt.
Die erschte zwolef Schielfe hot se der Reih noech ofn
Tiesch gelecht. Fir jedes Muenet eene — von Januar
bis Dezember. No hot se nei jedes Stock e Houfle ge-
weihts Saalz gstréht. Doe hot ees so grol3 miss sei bies
anner. Sie hot e Kerze oogebrinnt. Die hatt se vos
Walle nauf en Kreuzberg mitgebrocht kot. Sie hot die



Kerze nei e grof3 Stelleresierglos gstellt, dass nies pas-
sier kannt. Bie se fertich wor, hot se alles nocheme ge-
nau oogeguckt, die Fihrheng zugezuuche und die Tur
vo die Hinner Kommer oogschlosse. En Schilgssel hot
se eigsteckt, dass kee Monsch zenocht nei die Kommer
gekonnt hot — of keen Fall vur sechs Uhr frih! Nocher
isses Rosle nei die Christmett gange.

Frih, benn ihr Moo und ihr Kinner noch gschloffe
homm, is se ganz leis nei die Hinner Kommer. Mit die
Kerze hot se die Zwiefelschielfe ganau oogeguckt und
of e Bloot Popier aufgschriewe, wos se gsiehn hot. Dos
wor also es Watter vos neu Johr! Benn in e Schielfe
Wasser gstanne wor, hot dos bedeut: In dann Muenet
reents und séuts duschezu. Benns in e Schielfe e weng
genestelt hot, no waret es Watter durchwosse. Benn in
die Zwiefel es Saalz noch trocke wor, nocher kannt mer
doemit gerecher, dasses n dan Muenet niet reent und
dass die Sunn viel scheint.

Bie der Métt en erschte Feiertooch friih die Kih nei-
gawe und gemelkt kot hat, isser beis Rdsle neis Haus
gange. Es Ro6sle hotn nei die hinner Kommer gftihrt, en
Zwiefelkalenner gezeicht und han ihrn Zettel gawe. Der
Matt hot siech alles genau oogeguckt und gsocht.”
Benn dos so wird, nocher krieche mir kee schlachts
Johr. — flrs Haa, furn Wass, fur die Addopfel und zegor
fur die Ronkel. Bei die Goschte siehts niet so guet aus.
Doe musse mer halt aufpass®

No hot siech der Méatt beis Rosle bedankt und bie er zu
die TUr nausgange ist gsocht: ,Doufde in Dein Ern ho

ich dr e Seckle Mahl hiegstellt. Dos langt fir siewe, ocht
Lawer Broet".

30. Dezember 2014

Fur Gertrud Dannhauser. geb. Schlembach zum 80. Geburtstag

Schinke un A&ar brenge Eeser un Zwaar

Dr Haanes hot Moost aus die holzer Lobbe nei sein Be-
cher gschiitt und e poor kréaftiche Ziich gemocht. Mit sei
sei schorfs Toschemesser hotr e Scheuwe geracherte
Schinke rogsawelt, of sein Ranke Brot geleecht un nei-
gebesse. No hotr en Schinke zu sei Kettl gschuwe, die
woe aa on Kochetiesch gsetzt wor.

Die Bauer hatte in die schlachte Johr noech en Kriech
wenigstens genunk zun Esse. Die hatte Getraad dowen
Bode, Adopfl in Kaaler, Kraut in e Fool3 und in Stooll e
poor Kuh, Hihner und Sau. Viel schlechter worn die
Leut dro, die boe kee Landwirtschoft kot hatte. Doezu
homm a die Lehrer gekort. Die homm e ziemlich
schlachts Gehalt kot — tmmer noch in Reichsmark. Und
die worns Popier net wart. Mer kannt wahrlich niet viel
doemit oogfang. Doswaache hémm die Leut gscha-
chert. ,Naturalien® homms gsocht. Maahl, Flaasch,
Eeer, Addopfl. — Alles hémse verhdogt.

En schlechteste worn die Fliichtling un die Ausgebomte
im Durf dro. Die hatte gor niess. Die hémm Lebensmit-
telmarke eimussloes. Doefur hémms e bessle wos
kriecht. E Konsum-Broet, e Bolle gsalzene Butter, e
Peckle Maahl, e Biixle Thunfisch. Es Néetichst halt. Fur
ihr Kinner hots die Schuelspeisung vo die Amis gawe.

Die Kettl hot vos Riemele Schinke e Stdckle
rogschniede und hot se in sich nei gered: ,lech wal}
niet..iech wal niet...”

,B00s is?“, hott der Haanes gfreecht.

,lech wal niet. Dar Bue. lech wal} niet...”

,B0s issen mit hann?“

, lech wal niet. In die Schuel. Dar hot so schlachte
Nodde.lech mach mr orich Surche. Bos sélle mir denn
doe mach?“

,0och, dos wird sche niet so schlim senn. lech wor do-
emoels aa kee Leuchter..” knurrt der Haanes.

,D0s brouchste mr niet ze sooche. lech wor jo in dei
Klass. Du worscht wahrlich keener vo die Hellste. Dos
hot es Seppele vo diech. Sei eme froeh, dasste miech
host!“

,D0s hot jo miss kumm! —Ich wal3, du host en guete
Merk. — Ower, wie iech velleicht niet durchkumme?*
,JO, jo“, hot die Kettl gegnougt. Dos hasst: Entweder
hots gstimmt, oder sie wollt keen Streit.

»JO, jo,%, hot se nochemee gsocht, ,Ower unner Bue.
lech waal niet..“

Dr Haanes hot nocheme en karante Zuch Moost gen-
umme, gschluckt und gsocht:

,Benst dus niet waaldt, no sooch iech dersch. - Homme
mir noch e poor Riemelich Schinke in die Racherkom-
mer?“

,Ja freilich und e poor geracherte Bluet- und Lawerwu-
scht aa. Es langt sche noch e Zeit lang*“

,Naja, nocher isses mit unner Seppele doch ganz e-
foch. Dar sdll haltn Lehrer en Schinke mit nei die Schuel
breng. Nocher warn mersch scho sienn...”

,Neja, bennste meenst®, hot die Kettl gsocht, ,no pro-
wiern mersch halte eme. Vielleicht holfts wos®.

13



Doe muss mer jetzt sooch: Es wor of die Durfer e alte
Tradition, dass die Bauer en Lehrer immer emoel 6pes
zugsteckt hémm. Wenn e Sau gschlocht wurn is, hot
mer zun Lehrer e Emerle Gretelsoppe getrooche mit e
Stock Kesselfladsch dinn. Oder mit e poor fresche Laa-
wer- und Bluetwurscht, e Stoéck Schwottemooche oder
e Knoudele ...In Mai oder Juni hotr Lehrer Kirsche
kriecht, e Gloos Honk, en Herwest Addopfel, die
Weihnochte Pletzlich un e Christstolle und die Oster
Eeer.

Doemit wollte die Bauer zeich, dass se grof3e Stocker
ofn ihrn Lehrer gkalte hdmm. Der Lehrer wor — nawen
Pforr — e hoche Respektsperson. Und der Lehrer sollt
siech ins Durf wohlfuhl, dasser sich net furtmeld — nei
die Stoodt, woe die Kinner velleicht gscheiter senn. Of
jeden Fall Hochdeutsch gereed kénne.

Furn Lehrer selwer worn die Naturalien natirlich sche
e Vurtel. Bbese Zunge hatte han vielleicht kénn ver-
dachtich, ar I6sset siech schmier. Ower sowos hot kee-
ner laut gsocht. Jeder hot gewdsst, wos sich gkort.
AulRerdem: En Lehrer is jo gornies annersch tbrig ge-
bliewe als wie die Sache, woe die Kinner nei die Schuel
mitgebrocht hémm, oozunahmme. Wenn ers oogelahnt
hatt, warn die Bauer beleidicht gewast. Sie hatte ge-
meent, ihr Zeuch war han niet guet genunk oder ar hatt
en Grieetz, weil er eweng studiert gkot hat..

Freilich muss a noch sooch: Benns ofs Zeuchnis zu-

gange is, hdomm die Bauerschkinner deutlich mienner
Naturalien mit nei die Schul gebrocht als sust. Die

hommsen Lehrer noos Pult gstellt bevur der Unterricht
loesgange is. Mr ko gsoch — dos hot siech of die Nodde
niet derekt noechtélich ausgewirkt. Die Bauer hémm
siech seit Generatione o e efoche Rechel gkalte. Sie
hémm siech gsocht: ,Schinke und Ader brenge Eeser
und Zwaer”.

Freilich worn die Schuelnodde doemoels nicht so
wichtich bie heut. Die Bauer homm ihr Kinner kaum
neis Ginasum gscheckt oder nei die Mettelschuel — woe
heut Realschuel hasst. Dos worn vo die ganz Schuel
vielleicht zw&a, hochstens drei Buewe. Die hatt der
Pforr rausgsicht. Madlich senn echentlich gor niet neis
Ginasum gewasselt.

Dr Bauer isses mehr driim gange, dass ihr Kinner niet
in Durf fur brunzdumm oogeguckt wurn senn. — Well
doe hatte die Durfleut kbnn gedenk, dass mr selber e
wenig hinnerdro wor.

Nue muss mer aa noch sooch: Viele Kinner, of jeden
Fall die gréRere, homm doemoels vielme gfahlt in die
Schuel, weil se in die Landwirtschoft miss holf homm.
Viele Votter und junge Bursch worn in Kriech gfalle.
Doe homm die Kinner oo miss pack in Stoll, of die
Ecker, beis Addopfelleeche, beis Hacke, beis Haama-
che, bei die Schniedarn, beis Adopfelsraustuen unso-
weiter. Es wor also kee Wunner, benns in die Schuel
ummer wieder koppert hot. Doe loochs of die Haand,
dass mer mit en Schwattemoche oder en groliere
Schinke dr Noechsicht von Lehrer beis Noddemache e
bessle of die Spring gkolfe hot. — Heut sochet mer,
dass er sein ,Ermessensspielraum® ausschopft.

Jetzt ower zerdock zus Seppele. Sei Mutter, die Kettl,
hotn friih nocheme nei die Kdche gerueft und han e
murts Drumm gerécherte Schinke, woe in e Totte eige-
wickelt wor, mit nei die Schuel gawe. Soch zun Lehrer,
ar soll sichs Ioss schmeck.

Bevur der Unterricht oogfange hot, is es Seppele zu
han non Pult, hotn Schinke draufgeleecht und zun Leh-
rer gsocht: ,En schiene Grueld vo mei Mutter und vo
mein Votter. Sie solle siechs |6ss schmeck.”

No hot sichs Seppele of sein Platz gsetzt. Doemoels
sool3e die Kinner niet oo Zwaertesch, sondern in lange
Benk. Doe worn sechs- siewe Kinner ziemlich eng nei-
gepfercht, dass se siech beis Schreiwe vielme mit die
Ellbéche nei die Quer kumme senn. Es Briiet zun
Schreiwe wor leicht genaacht. Fur die Griffel, Bleistift
und Faderhalter wor e Rille in die Bank und Tintefesser
eigeltsse. Die Tinte hotr Lehrer aus Tintepulver zomm-
geruhrt. Freilich wor es Schreibpopier knapp. Dowache
homm die Mutter leere Seite aus alte Hefter rausge-
trennt mit die Nahmaschin zu neue zommgfleckt.

Aul3er die siewe- ocht Reih Benk wor vurne e hocher
Pult ofn Sockel gstanne. O die Seite vos Pult wor e hél-
zerner Dreieckszirkel gkengt und e Nilial . Uwers Pult
hongs Kreuz. Links e Kipp-Toefel of e Gstell mit klenne
Reed, dass mer se verschieb kannt. Rachts wor e
Landkorte ,Konigreich Bayern®. Die Korte ,Deutsches
Reich“ wor zommgerollt in e Eck gstanne. Doemit
worsch jo nue verbei...Nawe die Tur wor e grol3er gul3-
eiserner Kanoneofe gstanne. Zun Heize hdmm die Kin-
ner e Scheit Holz mit miss breng. War en Winter nawe

en Ofe gestzt wor, hot gschwetzt. War o e Fenster
gsetzt wor hot gfruenn. Die Brieter von Fussboede worn
eigedolt.

Es Seppele wor mit 54 Kinner in en Schuelsool gsetzt.
Der Lehrer hot bei sein Unterricht die Kinner meistens
in vier Gruppe eigetaalt. Die erscht und zwaétt Klass, die
drett und viert, die finft und sechst, die siewet und ocht.
— en neunte und zehnte Johrgang hots gorniet gawe.
Wenn er mit ee Gruppe wos Neus durchgenumme hot,
homm sich die annere mit bestimmte Aufgabe in Re-
chern , Laase und Schreiwe selwer muss beschéftig.
Dabei hdomm die Storkere die Schwdchere gkolfe. Dos
wor selbstverstandlich, aa doswaache, weils fur drei,
vier Kinner blo3 ee Buuch gawe hot.

Dos is meistens ganz guet gange. BloR3 die groRRere
Buewe hdmm vielme Blodsinn und allerhand Fisema-
tente gemocht.

O dann Toch, woe es Seppele en Lehrer en Schinke
ofs Pult gelecht hat, hot har und sei Kumpel in die
Pause von Hieffestrauch nawes Brauhaus e poor Hieffe
rogepflogt und eigsteckt. Bein Unterricht hommse se
aufgedrdckt und die Ndsslich rausgflieselt. Die Nosslich
vo die Hieffe hdmm jo feine H6o6rlich mit Widerhocke
und jucke ziemlich, wenn se no die nacked Haut
kumme. No hat es Seppele und sei Nochber die NOss-
lich der Méadlich vursichtich nei die Anke gstraéht. Doe
wor efoch, weil die Madlich fast alle lange Zopf hatte. —
Auweh!  Schlochortig worsch aus mit die Ruh. Die
Madlich homm geplarrt, siech rimmgedreht, of die
Buewe neikawe oo ihr Hoor gezerrt. Der Lehrer is bie

vo die Tarandel gstoche noch hinne gsaust, hot gfree-
cht, wos doe loes is und war dos wor. Dos wor bie e
Gewitter, benner gschreit hot. Ar hot e orich laute
Stumm gkot, weiler in Kriech bei die Panzer wor und sei
Gkohr kaputt wor.

Es Seppele und sei Kumpel hémm die Kopf eigezuuche
un kee Wurt gsocht. Sie homm siech mehr scheinheil-
ich gstellt. Die annere Buewe hommse a niet ver-
patscht. Dos wor Ehrensach!

Doe hot der Lehrer kurze Prozess gemocht, hot samtli-
che Buewe aus die Bank rauskohlt, noch vurne kom-
mandiert, twer die erscht Baank geleecht und een noch
en annere mitn Stecke en Orsch verschwott. — Dos wor
doemoels noch niet verbote.- Ja, es git jo heut noch EI-
tere, die woe behaupte, dos hattere niet gschott.. Es
Seppele hat o dann Tooch blof3 e diinns Gdckersch-
hosle ookoot und jeder Zuuch mitn Stecke hot
gorschtich gepfitzt. Ar hot bei jeden Schlooch ,auele!”
geplarrt &s bie bennr on Spiel3 hengete. Und bie han
der Lehrer zurlick nei sei Bank gscheckt hot, hot es
Seppele die Lo6tsch nogkengt und oogemault: ,Jetzt
well ich mein Schin ke wieder ho!*

Dr Lehrer hot kurz stalliert und zus Seppele gsocht:
,0ann kommst du nach dem Unmterricht zu mir und
holst ihn ab..."

Bies es Klassezimmer leer wor, hot der Lehrer zus Sep-
pele gsocht: ,Da ist der Schinken. Den bringst du dei-
nen Eltern wieder. Aber du sagst ihnen auch warum!®
Es Seppele hatt sche die ganz Stund Uberlecht, wos
der Lehrer velleicht furkbnngeko hatt. Un echentlich

hotr doemit sche gerechert. Drimm hotr schnell rea-
giert und gsocht:

,D0s mach iech liewer net.”

,Warum denn nicht?*

,D0e kriech iech vo mein Votter nocheme e Trocht
Hieb.”

,Glaubst du, dass du die verdient hast?*

Es Seppele hot mit die Ostel gezuckt:

,Naja, koo gsei... Wohrscheinlich... lech glaa sche..”
,<Aha. Is ja gut, wenn dus wenigstens einsiehst.”

Es Seppele hot ofn Bode geguckt und der Lehrer hot
gemerkt, dasses noch dpes sooch wollt.

,Na, willst du mir noch etwas sagen?“

»~Ja, schue. Und iech glaa...."

,Was denn?“

Jlech glaa, Herr Lehrer, dadss Sie dos Riemmele
Schinke aa verdient hdmm..”

,90, s0. Das uberrascht mich aber. Wie meinst du
das?.”

»~Ja, velleicht wird doch nocheme wos aus miech..!“
Doe hot der Lehrer es Lache unterdrockt und es Sep-
pele oogeguckt. Bie s6ll mer sooch - padagogisch halt.
No hotr gsocht:

L2Aus dir wird ganz bestimmt einmal was..... Aber du
musst dich schon anstrengen, gell!”

Bie en Seppele sei Votter owetz vos Feld hemmkumme
is, hotr sein Buewe gfreecht:

,Un, hosten Lehrer das Riemele Schinke gawe?“

,Ja“

,Un, bos hottern gsocht?“

,Dass bestimmt nocheme wos wird aus mich®.

,NO also! Doe glaa iech aa!* Un ar hot noch dazu
gsocht: ,Wasste, Bue, in der Schuel larnst du viel wich-
tigs Zeuch. Ower vo miech koste gelann, woraufs
ookunnt. —

Setz diech haar un trink aa eweng Moost“. Ar hot mit
sei Seppele oogstdsse un gsocht: ,Of jeden Fall koste
spaeter eme deiner Fraa gsoch: Dos, woedraufs
ookunnt, ho iech vo mein Votter®

12. Dezember 2014

Dr Wind waht vo Weste

Es wor kurz noech en Kriech. Die Kinner worn borwes
o die Flusskantel vo die Durfstross gstanne. Sie hatte
ormseliche Warkeseklaader oo, hatte ner so Steckeles-
bee, worn orich durrméulet und hatte tieffe Aache. Sie

homm drauf gewort, dass die Ami mit ihr Jeeps, Lost-
waache und Panzer vos Untertuur nauf es Owertuur
fohrn.

Sobald die erschte Ami- Autos Um die Krimm rim
gfohrn senn, senn se aufgsprunge und hémm mit ihr
helle Stimmlich geruft: ,Hungry! Hungry! Hungry!* mit
die Hend gewadelt. Doe hémm die Saldote Ummer wos
rogewurfe:  Knéckebroet, Zwieback, Kaugummi,
Schoklad, sogor Uraasche.

Bei dare Kinner wor a es Berthdldle. Ungfahr elef Johr
worer alt. Ar hot doemalos gor niet gewosst, dass Kau-
gummi niet ,Tschewing-gum® hasst, sondern ,Che-
winggum®. Und ar hot a niet gewdsst, bie mer e Ura-
sche esst. Statt dass er se gscheelt hot, hotr in die er-
scht efoch neigebesse.

Die Ami-Saldote senn vo Murscht noch Kunshofe und
weiter nei die Oberzehnt gfohrn zu die Zonegrenz. Do-
emols wor die Zonegrenz e efocher Zau aus Mosched-
roeht- velleicht eesahalb Meter hoch. Sie wor also noch
kee ,Eiserner Virhaang“ mit en tiefe Growe, sie wor
noch niet vermint und es worn a noch kee Wachttirm
doert gstanne.

Die Panzer hdmm gdréhnt, wenn se of ihr schwanne
Eisekeete durchs Durf gerumpelt senn. Die Strof3 hot
richtich gebebt, die Fensterscheuwe homm geklirrt und
der Staab is hoech aufgewirwelt.

Aja, die Ami homm a viele halwer gerauchte Zigarette
vo ihr Autos und Panzer rogewurfe. Sie hatte scheins
genunk zun Rauche.- Im Gechesotz zu die Menner vos
Durf. Die Kippe hdmm die Kinner gsammelt und ihr Vot-
ter alsemoel e Hampfele hemmgebrocht. En Bethéldle

sei Votter, dr Joffer, hot ofn Stuwetiesch ausn Tabak vo
dare Kippe neue Zigarette gedreaht. Doebei hotr — im
Gechesotz zu sust- doch monchme wos geredt. Es wor
kee Wunner, dassr vielme bloss grod nausgeguckt hot.
Ar wor fast sechs Johr in Kriech und twer e Johr in die
russisch Gfangeschoft.

,Mir hdmm &chentlich Glock, dass mir in die Zone
wohne, woe die Ami besetzt hdmm,” hotr zu sein
Buewe gsocht. ,Die hdmm unner Durf wenigstens niet
zommgschosse. Naja, es sennere e poor Weiwer mit
weilde Bettlicher entgeeche gelaffe bie se mit ihr Pan-
zer vos Unter Tuur eigerdckt senn.*

Dr Joffer hotn Tabak vo die Kippe of e Zigarettepopierle
gelecht, hots mit sei Zunge eweng ogfeucht un zomm-
gerollt. No hotr gsocht: ,Stell dir fur, e poor Kilemeter
weiter senn die Russe! E poor Kilemeter Richtung Oste.
Benn mir doe wohnete, gongs uns schlacht”.

,Gell, die Amis senn guet®, hots Berthdldle gsocht.

,Ja, of jeden Fall besser als die Russe!”

,Senn die Russe bdes?, hots Berthdldle gfreecht.
.Freech miech niet! lech mooch gor niesme dro ge-
denk” hot dr Joffer mit sein Hand oogewunke. ,Die
homm alle Deutsche vo ihr Stedt und Durfer vertriewe.
Uns Gfangene htmmse bahannelt bie e Stéck Vieh.
Die hdomm uns nei Arbeitslacher gsteckt. Vielle hémm
se noech Sibiren transportiert nei die grimmich Kelt".

In dann Moment is die Mutter zu die Stuwe reikumme.

Sie hot noch kort bie der Joffer gsocht hot:“War aus die
russisch Gfangeschoft hemmkumme is, wor ausgemer-

chelt. Mir hatte twerhaupt kee Kroft mehr kot. Worn ka-
putt. Viele vo mei Kummerode hdmms gor niesme ge-
packt®.

Doe hot en Bertholdle sei Mutter gsocht: ,Mir senn orich
froeh, das dus gschafft host und dehemm wiest! Doe
ni well keener mehr — vos ganz Durf niet!”

,Doedrauf koste Gift genamm!®, hot dr Joffer gegnout.
No hotr es Berthdldle on Arm genumme und ernst
oogeguckt. ,Du und die Kumpel streunt jo ummer wie-
der douRRe die Flur rim — douRes Osterfeld oder ins
Holz, dowen Wambert und noch weiter...".

,Ja freilich, ower doe is doch nies dabei, oder?*

,Neja, echentlich niet. Ower es ko sche eme gsei, dass
ihr euch verlafft. lech sooch dersch: Du musst aufpass!
Du doffst of keen Fall die Russe nei die Hend fall! Du
musst diech immer Richtung Weste halt. Of keen Fall
noch Ostel.

,D0e sen die Russe!“, hot die Mutter noechgsetzt, ,Mir
und die Amis sen im Weste®. ,Du wasst schue, woe
Weste is?, hot dr Joffer sei Bertholdle gfreecht.
,Freilich. Noech Muerscht zu.”

,Ower Muerscht siehste jo vo uns aus niet. Die Gleich-
berch koste ower gsieh. Die senn in Oste. Du musst
also wagworts laff.”

,Un benn iech die aa niet sieh?“ hots Berthdldle gfree-
cht.

,Nocher guckste no die Baame®, hot dr Joffer gsocht.
,Of die Seite, boe die Stomm grie senn, is Weste. Dos
is die Watterseite. Doe schlott es Reechewasser no®.
,un benn kee Baame doe senn? Bos mach iechn no-
cher?”

,D0s is aa ganz eefoch®, hotr Joffer sein Buewe beru-
hicht, ,, no leckst du dein Zeichefinger oo, helstn nei die
Luft. Un die Seite, vo die bo dr Wind harre ziecht, is
Weste. Wasste, dr Wind waht vo Weste*

,D0s is wahlich eefoch!”, hots Berthdldle mit Finger-
kuppe no sein Koopf geklopft. ,Dos verzehl iech murn
gleich in die Schuel...."

Vierzich Johr spéeter is Opes passiert, boemit keener
vos Durf, vo Deutschland, ja vo die ganz Welt gerechert
hatt: Die Mauer in Berlin is gfalle. Die Zonegrenz is
saufgemocht wurn. Dos wor bie e Wunner!

Es Berthéldle wor nue sche Opa. Ar hot o en Sunntich
zu sei Fraa gsocht: Heut fohrn mir nauf die Zonegrenz.
Dos musse mir gsiehnn ho! Unbedingt. Sist ko iechs
niet geglaa! — Un unnser Enkele, es Liesbethle, namme
mer aa mit. A benn s Madle erscht siewe Johr alt is.
Dos verstaht se sche.

Bie se o die Grenz entlang gelaffe senn, hot der Joffer
es Liesbethle o die Haand gfiihrt und die Gschichte ver-
zehlt, bie dos doemeols noech en Kriech oogfange ot
mit die Zonegrenz. ,Wasste, Liesbethle, iech wor doe-
mols e klenner Bue. E klee weng elter als du. Un mei
Votter hot miech doemols gewarnt: ,Du doffst of keen
Fall die Russe nei die Hend falll“. Naturlich hotr en
Liesbethle dos mit die Himmelsrichtunge a genau er-
klart. Mit die gri Seite vo die Baame und von feuchte
Finger, boe mer nei die Luft halt muss, dass mr waal,
wohar dr Wind kunnt. ,Wasste, dr Wind waht vo Weste!*

Bie der Joffer, sei Fraa und Liesbethle mits Auto wieder
hemm gfohrn senn, worsch worm, die Sunn hot
gscheint. Es wor wahrlich e schiienner Tooch.

Doe hot dr Joffer es Schiewedach vo sei Auto aufge-
mocht. Bie se so dahie gfohrn senn, hot es Liesbethle
sein Finger oogeleckt und zus Dach nauskalte un e we-
nig stalliert. No hots en Finger nocheme nausgklate und
vur Fraad geruft: ,Oma, Opa, doe vurne is Weste!"

16. 12. 20

Osterbeicht

,DU sollst wenigstens ein Mal im Jahr das Sakrament
der BuRRe und der Heiligen Kommunion empfangen.
Und zwar zur 6sterlichen Zeit“. So hot dos jeder in die
Schuel gelannt.

Dos wor niet bloR so e unverbindlicher Roetschlooch
wie zun Beispiel: Du soéllest wenigstens emoel in Johr
en 6were Bode aufremm oder en Kaaler. Dos wor ernst
gemeent! Wahlich! E Pflicht fur jeden katholische
Mdnsch. So worsch in en Katiesum gstanne....

Weil ower die Kirich ihr Schéfflich gekennt hot —beson-
dersch die schwotze — is dos mits Beichte bis nei die
sachzicher Johr genau kontrolliert wurn.

Mer hot also es Beichte zwdsche en Polmsunntich und
WeilRe Sunntig irchendwie hinner siech miss breng —
und aa noech muss weis.

Jeder , woe gebeicht gkot hatt, hot noech die Absolu-
tion en Beichzettel gkriecht. Dann hotr mit hemm gen-
umme. Ower noech en Weil3e Sunntich hdmm die Leut
die Zettel ins Pforrhaus wieder o muss ga. Der Vir-
stand von Kirchegemeinderoet hot die Zettel entgeche
genumme. Ar wor in so e Ort Empfangszimmer hinner
en brate achene Tiesch gsetzt und hatt e Verzeichnis
vir siech lieche kot, woe alle Leut vos Durf aufgfiihrt
worn.

Meistens hot ees vo jede Familie die Beichtzettel ge-
brocht. Der Vurstand hot zun Beispiel gsocht: ,Ah, du
wiestes Barsch Elsele. Bei euch senns finef Seale,
dovo vier Kommunikante. Stimmts?“ ,Ja, so isses. Un-
ner Frenzle hot erscht es anner Johr Weil3e Sunntich.
Dos doff noch niet nauf es Speise“ Also hot es Barsch
Elsele vier Beichtzettel o miss ga. — Ower niet blof3
dos. Sondern fir jeden Kommunikante a ee Eer. Also
hots a noch vier Eer nei en Kurb ofn Tiesch gelecht. No
hot der Virstand en Hocke hinner die Familie gemocht
und die néchst is dro kumme. Die Prozedur hot en
halbe Sunntich-Nochmittoch gedauert. Of jeden Fall hot
dr Pforr en Houfe Eer in sei Haus gkot. Die hotter noch
Kissingen nei die Kurhauser verkafft und mits Geld
guete Werke getuenn.

Soweit worsch also harmlos. — Achentlich.

Ower es senn jo niet alle Leut vos Durf gann neis
Beichte gange. Besondersch die junge Bursch niet.
Naja, wald Gott, bos se alles of ihr Kerbholz hatte. Also
zun achene Pforr wollte se en wenichste gann. Dar hot
se jo gekennt vo kleeauf. Doswaache is e Tal noch Bild-
hause neis Kloster zun Beichte. Dar Pater hot wenichs-
tens niet gewdsst, boe se har sen. Ower es hatt siech
a rimmgsproche kot, dass in Mirsch bei die Augustiner
der Pater Emmeran — dar wor immer hinne links ins
sein Beichtstuehl gsetzt — nies mehr so guet hort.
Doswache wor bein Emmeran vurn Beichtstuehl itm die
Zeit ummer e ziemlich lange Schlange gstanne.

Es hot ower a noch e besondere Surte vo junge Bursch
gawe, die wollte siech ganz e gor vursch Beichte ge-
drock. Driumm hommse monche klennere Buewe
gsteckt, sie sdlletere en Beichtzettel besurch. Sie gkro-
chete a wos fur ihr Toschegeld. ,Ower bal, gell!

Es is also virkumme, dass so e Buschle kurz hinneren-
anner neis Beichte is. Normalerweise hot dr Pforr en
Beichtzettel durchs Fensterle von Beichtstuehl
gschuewe, wenn er gsocht gkot hatt: ,Absolvo te a
peccatis tuis“. Benn er ower gfreecht hot, ob mer sche
ein Beichtzettel kriecht hatt, no hoter een naturlich keen
zwétte mehr gawe.- Dos wor also ungaadlich...

Benn der Pforr ower en Beichtzettel efoch durchs Turle
durchgschuewe hot — ohne wos ze freeche, no hdmm
en die klennere Birschlich so schnell bie mdchlich
eigsteckt.- E Sund wor dos &chtlich niet. Streng gen-
umme.

Nue kanntese ihrn zwatte Beichtzettel o en eltere Bur-
sch verhdg. Die hdmm siech dos fuchzich Pfennich I6ss

kost oder zegor e Mark. Dos wor in die Fuchzicher Johr
en Houfe Geld fir so e Bliewle im die zeah Johr.

Die junge Bursch hémm ihrn Beichtzettel dahemm ofn
Stuwetiesch oder of die Kredenz gelecht. Wichtich wor,
dassen ihr Matter gsiehn homm. Und benn die Mutter
beis Esse gsocht hot. ,No, du host jo dein Beichtzettel
a schue. Du host jo gor nies gsocht!“ No hot se zur Ant-
wurt kriecht: ,, Naja, iech wollt doedraus kee so e Wases
gemach!”

Noech en Weil3e Sunntich, wenn dos Ritual mit die
Beichtzettel ogschlosse wor, hdmm die junge Bursch
ins Wirtshaus mindestens e Moel3 Bier drauf getrunke
und Grimasse gezuuche: ,Nue hommersch wieder mit
die Beichtzettel — bis es anner Johr. — Prost nocher!*
Doe hot dr Wirt dazwdsche gerueft: ,Ja, ja ihr seid mr
schiene Toochdiewe. lech sooch euch:

Becheil3t “n Pforr niet jedes Mal,

denn Gottes Aug ist Gwerall!®

21. Dezember 201

Der Gocker

Der alt Kndlch wor e kless Mennle. Ar is e wenig ge-
bockt gelaffe. Kort hoter niesme viel — ar wor fast taab.
Sei Eechlich worn klee und flink, ower gsiehn hotr aa
niesme so guet. Ar hot sei kndchets Kopfle tmmerzu
hie und har gedreaht. Bie e Hahdechsle. Der Kndlch

hatt gelannt kot, dass mer niet blank durch Arwet zu
wos kinnt, sondern aa benn mer siech dos ee oder an-
ner gunstich besuricht. Freilich wor har zun Hamstern
noech en Kriech sche zu alt. Ums kurz zu mache: Der
alt Kndlch hot immer wieder eme wos geklaut.

E moel hotr e poor Tomate aus irchend en Gorte gkohlt
oder e Kiirble Opfel douRe vo die Feldbaame gepflockt.
Wos ar so mitgenumme hot fir siech, is weit twer dos
nausgange, wos mer ,Mundraub® gkass kannt.

Benn er zenocht durchs Durf gschlurft is, hotr immer e
poor Eer aus die Huhnernester sicher gstellt, weil se
halt so Mutteseale alle rimgelaache worn — mette in die
Nocht! Zeiteme hoter aa e Hosekuh ausn fromme Stool
mitgenumme, weil sen so treuherzig oogeguckt hot.
Benner e Huhe oder e Gans gsiehn hot hinner es Dorf,
hotre sein Mottstecke rimmgedreaht, Um ihrn Hals ge-
leecht und hot se hemmgfuhrt nei sein worme Stooll.
Bie der Schwejk.

Die Durfleut hdmm nattrlich die Gaunerei von Kndlch
gekennt. Ower keener hotn bein Birchemaster hieg-
kengt. Es hatt sowieso keen Waat gkot, weiler im e
poor Eck rim mitn verwandt wor.

Der Kndélch und sei Fraa hatte e klenne Landwirtschoft
kot. Drei Kiih und e Kdlble, zwa Séau, e poor Hilhner und
en Gocker.

Mit dan Gdocker hot Opes niet gstimmt. Ar wor voll-

komme aus die Oert gschlooche! Ar wor vielme so well,
as bie benner oogstoche gewast war. Ar hot niet blank

of Ente und Gens rimmgkackt, ar is aa of die Leut loes
gange. Am meiste hotr klennere Kinner oogegroffe. Ar
is alseme of ihr Schulter gkopst und hot mit sein schorfe
Schnowel of ihr Kopf rimgkackt.

Die Kinner hatte wahlich Angst vur en Kndlch sein Go-
cker, mehr &s bie vur so monchen grofie Koder, boe
durchs Durf gstreunt is. Benn se allee worn hémm se
weite Booche im en Hoof von Knélch gemocht. Oder
sie hémm siech o ihr Mutter ihrn Schirzer hiegkengt,
benn se verbei gelaffe sen.

E moel iss es Thomasle mit sein klennere Brueder, es
Huwetle, oon Hof von Kndlch verbei gelaffe. Es Hoftuur
wor hinnewedde ofgschtanne. Doe is dar GOcker raus-
gerennt und schnurstracks of es Huwetle zu. Ar hot ver-
sticht dos Buiewle neis die Bee zu hacke. Es Thomasle
hot nattrlich sei Briiederle sofort verteidicht und mit en
Stecke versucht, en Gocker wagzujooche. Ower der
Gocker hot zwa moel es Bee vos Huwetle getroffe. So
orich, déss der Rottel rogelaffe is.

Doe hot es Thomasle sein Bietzel gkriecht und geche
dan Gdcker getraate. Ar hotn mit en Stecke en ziemli-
che Traaf versetzt. Do is der Gocker is zerdck nein Hoof
geturmelt und is nawe en Miesthaufe lieche gebliewe.
Es Thomasle hot vo die Stross en handliche Stee auf-
gkowe. Ar hot gezielt. Ar hot in sein Zurn so feest bie er
kannt gewurfe und - en Gocker getroffe. Genau ofn
Kopf! Do hot der Gocker mit sei Flichel e poorme Um
siech gkawe, is of die Seite gfalle, hot e poor Zockerer
gemocht und sei Bee naus gstreckt.

Es Thomasle hot bloss noch zu sein klenne Brueder
gsocht: ,So nue iser verreckt! Hopp, mir musse schnell

oohaa!” Ar hot es Huwetle o die Hand genumme und
mit siech furtgezerrt.

E bessle spéeter ist der Kndlch aus sei Haustir raus-
kumme. Ar hot en Gocker nawen Miesthoufe gsiehn.
Zefot isser hie, hotn o die Bee gepackt, mit nein Holz-
born genumme, ofn Holzklootz gelecht und mits Boéddle
en Koopf rogkackt. Es Bluet is in en ziemliche Booche
rausgsprotzt.

Nue hot siech der Knélch miss tummel, weil er en G6-
cker muss ropf hot, solang er worm wor. Ar hotn mit
neis Haus genumme und wor orich zefriede. Heut hat-
ter en guete Faang gemocht! ,So eefoch worsch a-
chentlich noch nie!®, hotr siech gedocht. Durch die Ko6-
chetur hot frohlockt: ,Du guck eme, schnell!®, hot er sei
Fraa gerueft, ,heut ho iech en schienne Gdécker mit
hemm gebrocht! E murts Drumm. Schick dich e wenig,
dan muisse mir gleich die Faader ropf und schlocht. Doe
gits heut Owetz wos Gscheits zun Esse!”

En Knoélch sei Fraa is so schnell bie se kannt nei die
Kdche getippelt. Sie hot ofn Tiesch geguckt und dann
Gocker gsiehn. No hot se en laute Schraa loesgeltsse:
,Mandjosef! Dos is doch unner achener Gocker! Du
wiest e schiienner Maulaff!”

4. Januar 2015

